
A editorial Alfagua-
ra Obradoiro vén de
tirar do prelo E Xoel
aprendeu a voar, no
que constitúe unha
das últimas achegas
de Marica Campo ao
público infantil e xu-
venil.

Trátase dun texto
impregnado de coti-
dianeidade no que a
autora, quizais levada
polo seu pasado adi-
cado á docencia e, co-
mo tal, boa coñecedo-
ra da psicoloxía infan-
til, tenta, dende o po-
der que lle outorga a
palabra, amosar unha
realidade concreta e
que, se cadra, é preci-
so denunciar para in-
tentar crear un mun-
do máis xusto e máis
humano no que prime
o desenvolvemento
persoal, a conserva-
ción do medio e unha
certa harmonía colec-
tiva.

Varios son os as-
pectos que dende
punto de vista temáti-
co destacan no texto;
un neno ao que lle
custa relacionarse cos
demais e se refuxia
nas máquinas -léase
PSP, computador ou si-
milares-, uns pais moi
atarefados que case
descoidan o que te-
ñen ao se redor e un

avó que alimenta o
presente coa constru-
ción dun motoveleiro,
coa ilusión de agui-
lloar o neto para que
esperte do seu letargo
e que deposita no ra-
paz a esperanza do

perdón por un feito
pasado nada loable. A
alusión ao instituto e
aos compañeiros do
protagonista, Xoel,
adereza a historia e
introduce unha pinga
de atractivo que man-

terá o lector atento e
expectante.

Así, entre idas e vi-
das, altos e baixos, o
campo e a cidade, a
tristeza e a alegría vai
tecendo a autora a
historia que comeza
no Nadal coa alusión
ao conto de Hans
Christian Andersen A
vendedora de fósforos
e remata case un ano
despois coa chegada
do protagonista a Gali-
cia, tras a súa estancia
nos Estados Unidos, e
á vida real e onde a
xente sente, vive e pa-
dece, porque nada do
que sucede ao noso
redor pode sernos in-
diferentes por insigni-
ficante que pareza.

Por outra parte,a in-
clusión ao longo da
novela da utilidade
das novas tecnoloxías
para transformar con-
dutas ou mudar pare-
ceres non fai máis ca
enriquecer o relato ao
mesmo tempo que
serve para estimular
vontades ficticias e
reais e xogar co lector
a saber se sabe. Vaia
acerto!
CAMPO, Marica, E
Xoel aprendeu a voar,
Ed.
Alfagura/Obradoiro,
Santiago, 2009, P.V.P.
7,69€

Cotidianeidade
Harmonía colectiva

MARÍA NAVARRO

Seguindo unha es-
trutura repetitiva e
acumulativa recorren-
te nas historias infan-
tís da literatura univer-
sal, Kalandraka edito-
ra recupera A que sa-
be a lúa?, un conto do
escritor polaco Mi-
chael Grejniec basea-
do na posibilidade de
acadar soños compar-
tidos aparentemente
imposibles, os cales se
volven realidade se re-
corremos á colabora-
ción cos seres que es-
tán arredor de nós.

Conseguir un ana-
co da lúa para poder
saborealo resulta nun
primeiro momento un-
ha tarefa imposible de
realizar, tal e como
comproba a tartaruga
que abre este peque-
no relato de Grejniec.
Mais cando esta tarta-
ruga avisa ao elefante,
á xirafa, á cebra e a
outros moitos animais,
e vai repetindo con to-
dos o mesmo exerci-
cio ata que forman un-
ha gran torre, o obxec-
tivo conséguese e así o
rato da punta é quen
de apañar un anaqui-
ño da lúa e darllo aos
seus amigos e amigas.

Trátase,xa que logo,
dunha historia de coo-
peración, de xenerosi-
dade, de traballo

conxunto para chegar
a tocar ese soño que
todos perseguían, que
todos arelaban e sobre
o que tanto pensaran.
Un soño que todos
cumpren mesmo des-
pois de probala, pois
sorprendentemente e
coma se fose maxia,
esas porcións dun
mesmo anaco saberán

ao que cada un dese-
xaba que soubese.

Todo un conto má-
xico, a medio camiño
entre a fábula e a len-
da, que fai posible o
imposible, cargado de
contido didáctico e de
valores onde non falta
o humor, que vén da
man dun peixiño
abraiado ante tanta

actividade levada a
cabo para poder tocar
algo que el pode aca-
riñar cada noite na au-
ga do mar. Un conto
para pre-lectores e pa-
ra primeiros lectores
que ao se apoiar na re-
petición de estruturas
e imaxes facilita a
comprensión e que ao
empregar unha lingua-
xe sinxela e próxima
para quen le reforza
tamén o esforzo reali-
zado polos pequenos
e pequenas.

Se a esta axeitada
escolla dos temas, do
argumento e da ma-
neira de reflectilos na
escrita engadimos o
coidado traballo plás-
tico do autor, figurati-
vo, doce e harmonio-
so, ao tempo que se-
guidor da orde en que
se van desenvolvendo
os acontecementos, te-
mos como resultado
este fermoso volume
dunha coidada edi-
ción que se acompaña
dun orixinal póster
medidor para conme-
morar os dez anos que
transcorreron dende a
súa primeira edición.
GREJNIEC,Michael,A
que sabe a lúa (trad.
Carmen Barreiro),Ed.
Kalandraka,
Pontevedra,2009,P.V.P.
14,42€

Acadar soños
Un fermoso volume

A práctica teatral feminista
Elaine Aston

Editorial Galaxia. 24 euros

Profesora de creación
teatral contemporánea na
Universidade de Lancas-
ter, Elaine Aston explora
nesta guía práctica para a
creación teatral
diferentes ma-
neiras de consi-
derar o xénero.
Está pensada
para levar as
lectoras a través
das diferentes
fases cara a un
teatro feminis-
ta: desde os tra-

ballos de quecemento, as
improvisacións,a escenifi-
cación e a representa-
ción.O volume,cunha cla-
ra orientación práctica,

organízase en
tres eixes fun-
damentais: as
mulleres no
obradoiro, os
textos dramáti-
cos e os contex-
tos femininos e
o xénero, e os
procesos de
creación.

O po dos días
Luciano Rodríguez

Edicións Xerais. 16,50 euros

Hai cen anos, o 12 de
xuño de 1909, nacía en
Seivane-Graña de Vilaren-
te, unha aldea do conce-
llo lugués de Abadín, o
poeta Aquilino
Iglesia Alvariño.
Agora, con mo-
tivo do centena-
rio do seu nace-
mento, o profe-
sor Luciano Ro-
dríguez dá á luz
esta aproxima-
ción á súa obra
poética. O po

dos días estrutúrase en
dúas sesións: na primeira,
“Os días”, dáse conta da
súa peripecia biográfica;
na segunda,“As palabras”,

proponse unha
lectura dos seis
poemarios gale-
gos que organi-
zou e publicou
Iglesia Alvariño,
autor de sólida
formación clási-
ca, que fixo da
lingua a súa pa-
tria.

Memorias dun ninguén
Carlos Mella

Editorial Galaxia. 14 euros

Contar o pasado para
traelo ao presente é o
obxectivo de Carlos Mella
en Memorias dun nin-
guén. Unha biografía no-
velada que ta-
mén é un conto
longo escrito
con esa fina iro-
nía que todo o
relativiza á vez
que o fai esen-
cial. O protago-
nista percorre o
fío do tempo vi-
vido: a Guerra

Civil vista a través dos ol-
los dun neno, a mocidade
no franquismo, a fartura
da ilusión e as ambicións
logradas... a inanidade fi-

nal. O autor de
Non somos ino-
centes volve
contemplar os
tempos idos
porque, fóra de-
se escenario
onde dá brin-
cos a vida, os
actores non so-
mos ninguén.

Mercurio
Emilio Alonso

Edicións Xerais. 15,80 euros

Thriller ambientado na
cidade de Lugo no mo-
mento actual,Mercurio es-
tá protagonizado por un
ex policía que exerce co-
mo criminólo-
go, mediático e
famoso grazas a
televisión. Polas
súas páxinas
desfilan tamén
un morto, poli-
cías, algún fo-
rense, historias
de amor e, so-
bre todo,moitas

anécdotas que van apare-
cendo ao longo da narra-
ción. O humor e a retran-
ca do protagonista, posui-
dor dunha dobre moral, e

a homenaxe
s e n t i m e n t a l
que o autor fai
á súa cidade,
converten esta
novela, pola
que pasean to-
do tipo de per-
sonaxes, nunha
lectura amena
e divertida.

